
Transcription de la charte

1 A touz ceux qui verront ces presentes lettres: 2 Jehans Bucharz
garde dou seel le roy \2 en la prevosté de Clamecy salut- 3 Saichent
tuit que par devant Jehan de Tonnerre nostre \3 clerc juré au dit
seel establi especialment a oir et a recevoir en leu de nous les choses
\4 dessouz escriptes- 4 a recogneu- en droit Jehannetoiz filz feu
Thevenin Dardeant de Cosai \5 5 que il a vendu- et perpetuelment
quictié a religieux hommes et honestes- au maistre de la \6 maison
de Fontenoy:- es freres de ce dit leu- et es suscessours de la dite-
maison- de l'ordre \7 de Grant Mons- 6 une osche que il disoit soi
havoir, seant ou finaige de Cosay- 77 tenent a \8 1'osche qui fust au
Surté- et a I'osche qui fust es hoirs Tope- 8 et une piece de pré seant
\9 es prez dou Ru- tenent au pré des diz acheteeurs- 9 Vendues ces
choses dessus dites pour \10 le pris de- quarente- solz de tornois
petiz, 10 dont il se tint pour bien paiez par devant le dit \11 juré et
en-quicta a-touz jourz mes les diz acheteeurs et les haienz cause d'
aux- 11 Et a pro\i12mis li diz vendierres pour sa foy donee corpor
elment en la-main doudit juré, 12 sur la prise \13 de son corps- sur I'
obligacion et le lyen de touz ses hoirs et de touz ses biens meubles
\14 et non-meubles, presenz et a avenir, quelque part qu'il soient et
seront, 13 que [encontre] " 1a \15 vencon et la quictance dessus dites
il ne viendra jamés pour soi ne fera venir pour \16 autrui- 14 et que
les dites choses vendues il garentira et deffendra perpetuelment a
ses \17 propres couz vers touz contendenz es diz acheteeurs et es
haienz cause d'aux, 15 franche\18ment et quictement de touz
empeschemenz et de toutes charges, senz cens, senz fié et \19 senz
rerefié- 16 Et qu'il rendroit es diz acheteeurs et es haienz cause d'

aux a leur simple \20 sairement senz autre preuve 17 toutes les per

des et touz les domaiges qu'il ferent et \21 hauront pour deffaut de la
garentie non ensinc faite- 18 Renunce en fait li diz \22 vendierres a
tout ceu expressement qui li pourroit valoir en ce fait rappeler- 19
En \23 oblige et en souzmest quant a ce soi, ses hoirs et touz ses dit
biens a la juridicion \24 dou roy, et a la cohercion doudit seel- 20
douquel seel nous en tesmoing de verité avons seellé \25 ces
presentes lettres a la relacion dou dit juré, 21 sauf le droit le roy se
point en y ha- \26 22 Doné en I'an de grace- mil- trois cenz- et

quatorze, le dyemenche apres la feste saint \27 Andrier l'apostre-

Notes de transcription

[ Mss: mot effacé.

